
Pela Unidade na Promoção 
    da Língua Mirandesa

Acompanhamos com atenção o processo de criação da Estrutura de Missão 
para a Promoção da Língua Mirandesa (EMPLM) e saudamos o empenho de 
todos os que têm contribuído para a sua concretização.

Contudo, é com preocupação que constatamos sinais de exclusão e falta de 
representatividade neste processo. A promoção da Língua Mirandesa exige 
pluralidade, transparência e participação ativa de todos os agentes 
culturais, sociais e institucionais da Terra de Miranda. Nenhuma entidade ou 
voz deve ser ignorada. Exige também desprendimento de interesses pessoais, 
partidários e de grupo.

O Mirandês é o principal elemento identitário da nossa região. A sua 
valorização não pode ser condicionada por interesses particulares, disputas 
internas ou lógicas partidárias. A divisão compromete o futuro da língua; a 
união fortalece-o.

O Movimento Cultural da Terra de Miranda (MCTM) promoveu, em 27 de 
dezembro de 2023, o 1.º Cunceilho pula Lhéngua Mirandesa, com o objetivo 
de reunir todos os intervenientes e superar clivagens. O sucesso dessa 
iniciativa demonstrou que a coesão é possível e desejada. Lamentamos, por 
isso, que o compromisso de continuidade não tenha sido honrado.

Reiteramos o apelo ao Governo e aos Municípios de Miranda do Douro, 
Mogadouro e Vimioso: a EMPLM deve nascer como um espaço de 
convergência, não de fragmentação. A exclusão de vozes legítimas 
enfraquece o projeto e compromete a sua legitimidade.

A política linguística deve ser orientada por princípios de inclusão, respeito 
mútuo e visão estratégica. A diversidade interna do mirandês é uma riqueza a 
preservar, mas só a unidade garantirá a sua transmissão às gerações futuras.

Exigimos, com firmeza e sentido de responsabilidade, que todos os 
intervenientes sejam ouvidos e envolvidos. O futuro da Língua Mirandesa 
exige coragem, diálogo e compromisso coletivo. 

Terra de Miranda, 13 de julho de 2025 



Pula Ounidade na Promoçon de la Lhéngua Mirandesa

Acumpanhamos cun anteresse l processo de criaçon de la Strutura de Misson 
pa la Promoçon de la Lhéngua Mirandesa (SMPLM) i saludamos l sfuorço de 
todos ls que ténen ajudado pa la sue cuncretizaçon.

Assi i todo, ye cun preoucupaçon qu’ouserbamos sinales d’afastamiento i falta 
de representatibidade neste processo. La promoçon de la Lhéngua Mirandesa 
eisige pluralidade, trasparéncia i participaçon atiba de todos ls agientes 
culturales, sociales i anstitucionales de la Tierra de Miranda. Ningua 
antidade ou boç debe ser çquecida. Eisige tamien çprendimiento d'anteresses 
pessoales, partidairos i de grupo.

L Mirandés ye l prancipal eilemento eidantitairo de las nuossas tierras. La sue 
balorizaçon nun puode ser cundicionada por anteresses particulares, çputas 
anternas ou lógicas partidairas. La dibison cumpromete l feturo de la 
lhéngua; l'ounion fuortaléce-lo.

L Mobimiento Cultural de la Tierra de Miranda (MCTM) promobiu, an 27 de 
dezembre de 2023, l 1.º Cunceilho pula Lhéngua Mirandesa, cun l oubjetibo 
d’ajuntar todos ls anterbenientes i bencir dibisones. L sucesso dessa eniciatiba 
amostrou que l’ounion ye possible i deseada. Lhamentamos, por isso, que l 
cumpromisso de cuntinuidade nun tenga sido honrado.

Reiteramos l pedido al Goberno i als Munecípios de Miranda de l Douro, 
Mogadouro i Bumioso: la SMPLM debe nacer cumo un spácio d’ounion, nó 
de separaraçon. La scluson de bozes lhegítimas anfraquece l projeto i 
cumpromete la sue lhegitimidade.

La política lhenguística debe ser ourientada por prancípios d'ancluson, 
respeito mútuo i mirada stratégica. La dibersidade anterna de l mirandés ye 
ua riqueza a preserbar, mas solo l'ounidade garantirá la sue trasmisson a las 
giraçones feturas.

Eisigimos, cun firmeza i sentido de respunsabelidade, que todos ls 
anterbenientes séian scuitados i ancluídos. L feturo de la Lhéngua 
Mirandesa eisige coraige, diálogo i cumpromisso colectibo.

Tierra de Miranda, 13 de Julho de 2025


